
Գործողությունների էներգիա։ 
2023 թվականի արդյունքներ

Ատոմը գրավչություն է ձեռք բերում

ՆՈՐ ԲԻԶՆԵՍՆԵՐ

Տպագիր ռեակտորներ

ՄԻՏՈՒՄՆԵՐ

Ատոմին գումար է պետք

Գործողությունների 
էներգիա։ 2023 
թվականի 
արդյունքներ

2023 թ-ին մեկնարկել կամ զգալի 
առաջընթաց են ունեցել Ռոսատոմի 
նախագծերը, որոնք մեծ նշանակություն 
ունեն առանձին երկրների, 
համաշխարհային տնտեսության 
հատվածների և միջուկային 

տեխնոլոգիաների ապագայի համար։ 
Պատմում ենք վերջին մեկ տարվա 
ընթացքում պետկորպորացիայի 
ձեռքբերումների մասին։

Էլեկտրաէներգիայի հասանելիությունը 
մեծացնելու համար

2023 թվականի գլխավոր իրադարձությունը 
Բելառուսի ԱԷԿ-ի № 2 էներգաբլոկի 
գործարկումն է՝ 3+ սերնդի ՋՋԷՌ-1200 
ռեակտորով։ Կայանը հանձնվել է 
պատվիրատուին և հաջողությամբ գործում 
է։ Այս տարի ատոմային էներգիայի 
մասնաբաժինը երկրի էներգետիկ 

արդյունավետությունն ու անվտանգությունը։ 
Սա Ռուսաստանում միջուկային էներգիայի 
հիմքն է, և դրանք լայնորեն կիրառվում են 
նաև արտասահմանում։ Մինչ այժմ ՄՈՔՍ 
վառելիքը Ռուսաստանում արտադրվում է 
միայն արագ նեյտրոնային ռեակտորների 
համար: Մշակումը նոր քայլ է Ռուսաստանի 
միջուկային արդյունաբերության համար 
միջուկային վառելիքի ցիկլը փակելու 
ուղղությամբ:

Նույն ուղղությամբ մեկ այլ քայլ է՝ վառելիքի 
առաջին հավաքույթների արտադրությունը 
ամերիցիում-241 և նեպտունիում-237 
պարունակող ուրան- պլուտոնիում ՄՈՔՍ 
վառելիքով: Սրանք մինորային ակտինիդներ 
են՝ առավել ռադիոթունավոր տարրերից 
մեկը, որն առաջանում է միջուկային 
վառելիքի ճառագայթման ժամանակ: 
Վառելիքի փորձնական հավաքների 
բեռնումը նախատեսվում է 2024 թվականին։

Երրորդ քայլն այն է, որ Բելոյարսկի 
ԱԷԿ-ի ԲՆ-800 ռեակտորի ակտիվ գոտին 
ամբողջությամբ բեռնված է ՄՈՔՍ 
վառելիքով:

Բացի այդ, այս տարի Ռոսատոմը 
արտադրեց ՋՋԷՌ-440 ռեակտորների 

հաշվեկշռում կկազմի մոտ 25 %, այնուհետև 
այն կաճի մինչև 40 %։

Մայիսին Եգիպտոսի «Էլ- Դաբաա» 
ատոմակայանի № 3 էներգաբլոկում լցվեց 
առաջին բետոնը։ Օգոստոսին Եգիպտոսի 
Արաբական Հանրապետության միջուկային 
և ճառագայթային կարգավորող մարմինը 
լիցենզիա է տվել չորրորդ էներգաբլոկի 
կառուցման համար։ Առաջին երկու 
բլոկերում տեղադրվել են հալման 
թակարդները՝ դա պասիվ պաշտպանության 
հիմնական տարրերից մեկն է:

Միջուկային վառելիքը մատակարարվել 
է Թուրքիայի «Աքքույու» և 
Բանգլադեշի «Ռուպուր» ԱԷԿ-եր՝ 
համապատասխանաբար ապրիլին և 
հոկտեմբերին։ Երկու երկրների համար 
էլ միջոցառումը նշանակում է միանալ 
միջազգային միջուկային ակումբին։ 
Վառելիքի առաքումը ողջունել են 
պետությունների ղեկավարները։

Օգոստոսին նախագծի հունգարացի 
պատվիրատուն՝ Paks II. Nuclear Power 
Plant Ltd ծանուցում է տարածել «Պաքշ 
2» ԱԷԿ-ի կառուցման պայմանագրին 
փոփոպությունների ստորագրելու 
վերաբերյալ, ինչը նշանակում է անցում 
շինարարության հիմնական փուլին։

Միջուկային վառելիքի ցիկլը 
փակելու համար

Հետազոտական ռեակտորում սկսվեցին 
ՋՋԷՌ ռեակտորների համար ուրան- 
պլուտոնիումային ՄՈՔՍ վառելիքով 
վառելիքի տարրերի փորձարկումները: 
Ճառագայթման և փորձերի արդյունքների 
հիման վրա Ռոսատոմի գիտնականները 
կհիմնավորեն ՋՋԷՌ ռեակտորներում 
ՄՈՔՍ վառելիքի շահագործման 

համար վառելիքի 100 000-րդ հավաքույթը: 
Աշխարհում կա 22 նման բլոկ, որոնցից 
հինգը Ռուսաստանում, 17-ը՝ այլ 
երկրներում։ Երկար տարիներ ՋՋԷՌ-440 
բլոկները ապահովում են Հունգարիայում 
էլեկտրաէներգիայի արտադրության 
կեսը, իսկ Սլովակիայում՝ կեսից ավելին: 
Սլովակիայում այս տարվա հունվարին 
ցանցին է միացել «Մոխովցե» ԱԷԿ-ի թիվ 
3 բլոկը՝ ՋՋԷՌ-440 ռեակտորով։ Եվրոպական 
կարգավորիչների տվյալներով՝ այս 
երկրներում էլեկտրաէներգիայի գները 
ամենացածրերից են Եվրամիության 
երկրներում։

Մեկ այլ կարևոր իրադարձություն՝ վառելիքի 
առաջին վերաբեռնումը տեղի ունեցավ 
աշխարհի առաջին լողացող «Ակադեմիկ 
Լոմոնոսով» ԱԷԿ-ում։

Մարդկանց և բույսերի 
առողջության համար

Ռուսաստանը իզոտոպային արտադրանքի 
համաշխարհային շուկայի առաջատար 
հնգյակում է։ Մասնավորապես, 
պետկորպորացիայի մասնաբաժինը 
կոբալտ-60 շուկայում հասել է 30 %-ի այն 
բանից հետո, երբ դրա արտադրությունը 
սկսվել է Կուրսկի և Սմոլենսկի 
ատոմակայաններում։ Ռոսատոմն 
ամբողջությամբ մատակարարում 
է ներքին շուկան իզոտոպերով և 
դրանք մատակարարում աշխարհի 
ավելի քան 50 երկրների՝ մեծացնելով 
մատակարարումների տեսականին 
և աշխարհագրությունը։ Այսպիսով, 
2023 թվականին Լենինգրադի ԱԷԿ-ը 
թույլտվություն ստացավ լուտեցիում-177 
արտադրելու համար, որն արդյունավետ է 
քաղցկեղի որոշ տեսակների ախտորոշման 
և բուժման համար, իսկ Ֆիզիկայի և 
էներգիայի ինստիտուտը (Ռոսատոմի 

մաս) ավելացրեց ակտինիում-225 
արտադրությունը: Ռոսատոմն այս տարի 
սկսեց Բելառուսին մատակարարել 
տեխնեցիում-99 գեներատորներ, իսկ 
Հնդկաստանին՝ գերմանիում-68/գալիում-68 
գեներատորներ:

Պետկորպորացիան Բոլիվիայում կառուցում 
է Միջուկային հետազոտությունների և 
տեխնոլոգիաների կենտրոն (ՄՀՏԿ): Դրա 
բաղադրիչներից է նախակլինիկական 
ցիկլոտրոնային ռադիոդեղագործական 
համալիրը, որը թույլ է տալիս արտադրել 
11 ռադիոիզոտոպ, այդ թվում՝ F-18, Tc-99m, 
Ga-68, Cu-64, Zr-89, I-124։ Համալիրի 
հզորությունը նախատեսված է տարեկան 
ավելի քան 5 հազար հետազոտություն 
անցկացնելու համար. սա Լատինական 
Ամերիկայի ամենամեծ համալիրն է։ 
ՄՀՏԿ-ի մեկ այլ բաղադրիչ՝ ճառագայթման 
բազմաֆունկցիոնալ կենտրոնն է: Այնտեղ 
հնարավոր է մշակել օրական մինչև 70 
տոննա գյուղմթերք՝ դրանց պահպանման 
ժամկետը մեծացնելու համար։ Ռոսատոմը 
նաև աշխատում է Ուզբեկստանում և 
Բանգլադեշում բազմաֆունկցիոնալ 
մշակման կենտրոնների կառուցման վրա։

Հյուսիսային ծովային երթուղի

2023 թվականին ՀԾԵ-ով փոխադրված 
բեռների ծավալը դարձել է ռեկորդային՝ 
գերազանցելով 36 միլիոն տոննան։ 
Տարանցիկ բեռնափոխադրումները 
դարձել են նաև ամենաբարձրը ՀԾԵ-ով 
երթևեկության ողջ պատմության մեջ՝ 
կազմելով 2,1 մլն տոննա։ Հիմնական 
տարանցիկ բեռը նավթն էր։ Անցյալ 
տարի, նաև առաջին անգամ, միջուկային 
սառցահատներն ավարտեցին ավելի քան 
169 հազար տոննա ընդհանուր քաշով նավի 
անցկացումը․ սեպտեմբերի 6-ին Դեժնև 
հրվանդանի շրջակայքում «Թայմիր» և 
«Սիբիր» սառցահատները անցկացրել են 
CapeSize տեսակի նավ՝ 164,5 հազար տոննա 
երկաթի հանքաքարի խտանյութով։

Հունիսին Ռոսատոմը և DP World-ը 
համաձայնագիր են ստորագրել Հյուսիսային 
ծովիային երթուղով եվրո-ասիական 
տրանսպորտային լոգիստիկայի և 
կոնտեյներային փոխադրումների համատեղ 
զարգացման վերաբերյալ: Այնուհետև 
ԱՄԷ-ում կայացած COP-28 համաժողովի 
ժամանակ կողմերը համաձայնագիր 
են ստորագրել ռազմավարական 
համագործակցության և միջազգային 
լոգիստիկ օպերատորի ստեղծման մասին։

Նոր էներգետիկայի համար

Հունիսին շրջանակային համաձայնագիր 
է ստորագրվել Բոլիվիայի պետական 
Yacimientos de Litio Bolivianos (YLB, 
«Բոլիվիայի լիթիումային հանքավայրեր») 
ընկերության հետ՝ Բոլիվիայի Պաստոս- 
Գրանդես հարթավայրում լիթիումի 
կարբոնատի արդյունահանման և 
արտադրության արդյունաբերական 
համալիր կառուցելու վերաբերյալ: Ույունիի 
հարթավայրում գործարան կառուցելու 
համանման պայմանագիր ստորագրվել էր 
դեկտեմբերին։

Ապագայի գիտության համար

Փետրվարին Ռոսատոմի կողմից կառուցվող 
բազմաֆունկցիոնալ արագ նեյտրոնային 
հետազոտական ռեակտորի նախագիծը 
դարձավ ԲՐԻՔՍ-GRAIN (Global Research 
Advanced Infrastructure Network) 
միջազգային հարթակի մասնակիցներից 
մեկը։ Ռուսաստանի նախաձեռնությամբ 
ստեղծված այս հարթակը ԲՐԻՔՍ երկրների 
գիտնականներին հնարավորություն է 
տալիս մուտք գործել դեպի մեգագիտական 
դասի նախագծեր։

Հուլիսին ներկայացվեց 16 կուբիթանոց 
իոնային քվանտային համակարգիչ: Այն 
արդեն կարող է օգտագործվել օգտակար 
հաշվարկներ իրականացնելու համար, 
օրինակ՝ մոդելավորելու երկու ատոմների 
պոտենցիալ էներգիայի կախվածությունը 
նրանց միջև եղած հեռավորությունից։

Տարվա թվեր

33 նախագիծ 11 երկրում՝ Ռոսատոմի 
պորտֆոլիո

22 ծրագիր 7 երկրներում՝ կառուցման 
փուլում

~ 14 միլիարդ դոլար —  ակնկալվող 
հասույթ

Ատոմը 
գրավչություն է 
ձեռք բերում
ՄԱԿ-ի կլիմայական ֆորումները 
անցկացվում են արդեն 28 տարի, բայց 
միայն երկու տարի առաջ այնտեղ 
լիակատար սկսեց հնչել ատոմային 
թեմատիկան: Այժմ ատոմային 
տեխնոլոգիաները դիտվում են որպես 
կլիմայական չեզոքության և էներգետիկ 
անկախության հասնելու միջոցներից 
մեկը: COP28-ում Ռոսատոմը միացավ 
միջուկային հզորությունների 
եռապատկման նախաձեռնությանը, 
ներկայացրեց իր մշակումներւ փոքր 
հզորության ատոմակայանների վերին 
սեգմենտում և ստորագրեց մի շարք 
համաձայնագրեր:

Մեծ հետաքրքրություն փոքրերի 
նկատմամբ

Ռոսատոմը СOP-28-ում անցկացրեց 
ՓՀԱԿ-երի օրը, որտեղ ներկայացրեց 
այս ոլորտում իր մշակումներն ու 
լուծումները: Թեև աշխարհում կան փոքր 
հզորության ատոմային ռեակտորների 
ավելի քան 70 տարբեր նախագիծ, 
Ռոսատոմը միակ ընկերությունն է, որը 
զանգվածաբար արտադրում է փոքր 
հզորության ռեակտորային կայանքներ 
և ամբողջ աշխարհով գործընկերներին 
առաջարկում է փորձված տեխնոլոգիաներ, 
որոնք տարբերվում են հզորությամբ և 
կոնֆիգուրացիայով՝ կախված գործածման 
ոլորտից և ապագա կայանի տեղակայման 
վայրից։

«Մենք համոզված ենք, որ ատոմային 
էներգիան անպայման հիմք է դառնալու 
ցածր ածխածնային հավասարակշռության 
համար, որին բոլորս ձգտում ենք։ Իսկ փոքր 
տոմային արտադրությունը, իբրև հուսալի 
տեխնոլոգիական լուծումներից մեկը, իր 
արժանի տեղը կզբաղեցնի ապահայի 
ատոմային էներգետիկայում։ Վստահ եմ, որ 
փոքր ատոմային էներգետիկայի ոլորտում 
Ռոսատոմի առաջարկները արդյունավետ 
և էկոլոգիապես մաքուր ընտրություն 
կդառնան այն երկրների համար, որոնք 
մի շարք պատճառներով նախկինում 
իրենց համար չեն դիտարկել ատոմային 
արտադրությունը», —  ասել է Ռոսատոմի 
գլխավոր տնօրեն Ալեքսեյ Լիխաչովը, 
դիմելով հավաքվածներին տեսաուղերձով։

Յակուտիայի մասին վառ մուլտիմեդիա 
շոուի ժամանակ հյուրերը ծանոթացան 
Արկտիկայի այս շրջանի բնությանը և նրա 
ժողովրդի մշակույթին: Յակուտիայում 
Ռոսատոմը մտադիր է կառուցել 
Ռուսաստանում առաջին ցամաքային փոքր 
հզորության ԱԷԿ-ը՝ ՌԻՏՄ-200Ն նորագույն 

ռեակտորային կայանքով: Կայանը, 
որը խթան կհաղորդի տարածաշրջանի 
զարգացմանը, կառուցվում է հյուսիսային 
փխրուն էկոհամակարգի նկատմամբ 
հոգատար վերաբերմունքով։ Նախատեսվում 
է, որ այս ատոմակայանն իր առաջին 
էլեկտրաէներգիան կարտադրի 2028 
թվականին։

Նշենք, որ ֆորումի օրերին Ռոսատոմը սկսել 
է Յակուտսկի ՓՀԱԿ-ի համար չժանգոտող 
պողպատից տարբեր կոնֆիգուրացիաների 
մասեր արտադրել ՝ ավելի քան 165 
տոննա ընդհանուր քաշով։ «Մենք այսօր 
արդեն մետաղից անում ենք այն, ինչ 
մյուսները դեռ պլանավորում են», —  նշել 
է «Ատոմէներգոմաշի» ղեկավար Իգոր 
Կոտովը։

Բացի վերգետնյա ՓՀԱԿ-ից, ներկայացվել 
են փոքր ատոմային էներգետիկայի 
ոլորտում այլ նախագծեր։ Պևեկում արդեն 
չորս տարի է, ինչ էլեկտրաէներգիա 
է մատակարարվում աշխարհի միակ 
լողացող «Ակադեմիկ Լոմոնոսով» ԱԷԿ-ից։ 
Այս ընթացքում այն արտադրել է ավելի 
քան 700 մլն կՎտժ։ ՓՀԱԿ Օրվա հյուրերի 

համար կազմակերպվել է վիրտուալ շրջայց 
կայանով:

Մյուս կարևոր նախագիծը՝ Բայմսկու 
լեռնահարստացուցիչ կոմբինատի 
համար ՌԻՏՄ-200Մ ռեակտորների վրա 
հիմնված նոր լողացող ատոմակայանների 
կառուցումն է։ Սա Չուկոտկայում խոշոր 
հանքարդյունաբերական ծրագիր է: 
Նախատեսվում է, որ կայանները կսկսեն 
էլեկտրաէներգիա մատակարարել 2029 
թվականին։

Shelf- M միկրոռեակտորի հիման վրա 
կկառուցվի կայան՝ Սովինոյե ոսկու 
հանքավայրին էներգիա մատակարարելու 
համար։ Այն պետք է ցանցին առաջին 
էլեկտրաէներգիան մատակարարի 2030 
թվականին։

ՓՀԱԿ-ի Օրվան աշխարհի 30 երկրներից 
ավելի քան 160 հյուր է եկել. սա 
միջազգային գործընկերների բարձր 
հետաքրքրության ցուցանիշն է ռուսական 
փոքր ատոմային գեներացիայի 
նկատմամբ: Համաշխարհային 
միջուկային ասոցիացիայի ղեկավար 
Սամա Բիլբաո-ի- Լեոնը, տարբեր 
երկրների համապատասխան 
նախարարությունների և էներգետիկ 
ընկերությունների ներկայացուցիչներ 
ելույթ ունեցան պանելային քննարկման 
ժամանակ։ Քննարկման մասնակիցները 
խոսեցին այն մասին, թե ինչպես փոքր 
ատոմային էներգետիկան կարող է լուծել 
տարածաշրջանային և արդյունաբերական 
զարգացման խնդիրների լայն շրջանակ։

Եռապատկումը հետևում է

Ռոսատոմը ստորագրել է ատոմային ոլորտի 
ընկերությունների հայրտարարությունը 
(Net Zero Nuclear Industry Pledge), որի 

նպատակն է եռապատկել համաշխարհային 
միջուկային հզորությունը մինչև 2050 
թվականը: Փաստաթուղթը ստորագրել է 
140 երկրում գործող 123 կազմակերպություն 
և ընկերություն։ «Մենք գիտակցում ենք 
կլիմայի փոփոխության խնդրի լուծման 
հրատապ անհրաժեշտությունը, իսկ 
միջուկային էներգիան ապացուցված, 
արագ և կայուն լուծում է՝ ածխաթթվացման 
նպատակներին հասնելու համար: 
Միանալով միջուկային արդյունաբերության 
ընկերությունների հայտարարությանը, մենք 
հաստատում ենք մեր հանձնառությունը՝ 
աշխատելու ազգային կառավարությունների 
և շահագրգիռ կողմերի հետ՝ եռապատկելու 
միջուկային հզորությունները մինչև 2050 
թվականը», —  ասել է Ռոսատոմի գլխավոր 
տնօրենի առաջին տեղակալ- Զարգացման 
և միջազգային բիզնեսի բաժնի տնօրեն 
Կիրիլ Կոմարովը (ատոմային ոլորտի 
ֆինանսավորման նախաձեռնությունների 
մասին տես «Ատոմին գումար է պետք» 
բաժնում):

Խիտ աշխատանքային գրաֆիկում

Ռոսատոմի ներկայացուցիչները ռուսական 
տաղավարում մասնակցել են նիստերին։ 
Այնտեղ դեկտեմբերի 6-ին անցկացվել 
է Էներգետիկայի օրը՝ կազմակերպված 
ՌԴ էներգետիկայի նախարարության 
կողմից։ Դեկտեմբերի 8-ին Ռոսատոմը 
տաղավարում անցկացրեց Ատոմի 
օրը՝ ապագա սերունդների համար: 
Պետկորպորացիայի թոփ-մենեջերները, ռուս 
և օտարերկրյա փորձագետները կիսեցին 
իրենց դիրքորոշումները միջուկային 
տեխնոլոգիաների դերի վերաբերյալ 
տարբեր երկրներում էներգետիկ անցման 
ապահովման գործում։ Դեկտեմբերի 
10-ին Ռոսատոմի ներկայացուցիչները 
մասնակցեցին Կլիմայական 
քաղաքականության գիտական 

մոտեցման օրվան, որը կազմակերպվել 
էր ՌԴ տնտեսական զարգացման 
նախարարության աջակցությամբ։ Նույն 
օրը Ռոսատոմի գլխավոր տնօրենի 
գիտության և ռազմավարության գծով 
տեղակալ Յուրի Օլենինը ելույթ ունեցավ 
կլիմայական խնդիրների լուծման գործում 
գիտության դերի մասին պանելային 
քննարկման ժամանակ։ Պետկորպորացիայի 
աշխատակիցները ելույթ ունեցան 
նաև Եգիպտոսի և Թուրքիայի կողմից 
կազմակերպված քննարկումներին 
և երիտասարդական ու գենդերային 
թեմաներով պանելային միջոցառումներին:

Նոր պայմանավորվածություններ

COP28-ի շրջանակներում Ռոսատոմը 
DP World-ի հետ համաձայնագիր է 
կնքել համաշխարհային շուկայում 
ռազմավարական համագործակցության 
վերաբերյալ: Սա պետկորպորացիայի 
և ժամանակակից տրանսպորտային և 
լոգիստիկ ծառայությունների առաջատար 
մատակարար Դուբայի ընկերության միջև 
արդեն երկրորդ պայմանագիրն է։ Ձեռք 

բերված պայմանավորվածությունների 
համաձայն, կողմերը մտադիր են ստեղծել 
միջազգային լոգիստիկ օպերատոր՝ 
բարելավելու առևտրային փոխանակումը 
և ստեղծել անխափան տրանսպորտային 
և լոգիստիկ շղթաներ Ռուսաստանի և 
միջազգային շուկաներում, առաջին հերթին՝ 
ԲՐԻՔՍ երկրներում: Աշխատանքները 
հիմնվելու են Ռուսաստանի լոգիստիկ 
ենթակառուցվածքի վրա, ներառյալ 
Հյուսիսային ծովային երթուղին, և 
Եվրասիայի, ինչպես նաև Մերձավոր 
Արևելքի, Աֆրիկայի և Հարավային 
Ամերիկայի այլ երկրների վրա:

Ռոսատոմը նաև համաձայնագիր 
է ստորագրել Eskom (Հարավային 
Աֆրիկա) պետական էներգետիկ 
ընկերության հետ՝ Մարդակենտրոն 
կազմակերպությունների միջազգային 
դաշինքի շրջանակներում ռազմավարական 
գործընկերություն հաստատելու 
վերաբերյալ: Ընկերությունները կմիավորեն 
ուժերը համատեղ նախագծերի և 
նախաձեռնությունների իրականացման 
համար և կհամակարգեն գործունեությունը 
անձնակազմի վերապատրաստման համար 
մարդակենտրոն մոտեցման մշակման 
ուղղությամբ: 

Դեպի բաժնի սկիզբ

Տպագիր 
ռեակտորներ
Այս տարի մենք բացում ենք նոր 
բաժին՝ «Նոր բիզնեսներ», որտեղ 
կխոսենք Ռոսատոմի գործունեության 
այն ուղղությունների մասին, որոնք 
համեմատաբար վերջերս են հայտնվել 
Պետկորպորացիայի կառուցվածքում 
և չեն առնչվում հիմնական բիզնեսին՝ 
ատոմային կայանների ստեղծման 
և շահագործմանը և միջուկային 
վառելիքային ցիկլին։ Այս անգամ 
կխոսենք ադիտիվ տեխնոլոգիաների 
մասին։

Ադիտիվ տեխնոլոգիաների 
համաշխարհային շուկայի մասին

Ադիտիվ տեխնոլոգիաները՝ այս կամ 
այն նյութից (մետաղ, պլաստիկ, ավազի 
և պոլիմերների խառնուրդ, բետոն և 
այլն) աճեցման միջոցով արտադրանքի 
ստեղծման տեխնոլոգիաներ են:

2022 թվականին, ըստ Wohlers 
Associates-ի, ադիտիվ տեխնոլոգիաների 
կիրառման առաջատարներն 
աշխարհում եղել են հետևյալ ոլորտները՝ 
ավտոմոբիլաշինություն (15,8 %), 
սպառողական ապրանքներ (14,5 %), 
ավիացիա և տիեզերք (13,9 %)։ 2021 
թվականին՝ ավիացիա և տիեզերք (16,8 %), 

լազերային հալման (SLM) տեխնոլոգիայով: 
2019 թվականին «Ցենտրոտեխ» 
ԳԱՄ-ը (Ռոսատոմի մաս) փորձնական 
շահագործման է հանձնել երկփոշիանոց 
երկլազերային 3D տպիչ:

«Ցենտրոտեխ»-ը սկսեց նաև արտադրել 
փոշիներ մետաղով տպագրության 
համար։ 2020 թվականի նոյեմբերին սկսել 
է գործել «Կապլյա» կայանքը՝ չժանգոտող 
պողպատից հրակայուն պողպատից, 
ալյումինե և պղնձե ձուլվածքներից 
փոշիներ արտադրելու համար: Այն 
հավաքված է ռուսական արտադրության 
բաղադրիչներից։ Քիմիական և ֆիզիկական 
բնութագրերի փորձարկումները 
(մասնիկների չափի բաշխում, հեղուկություն, 
խտություն, մասնիկների ձև և այլն) 
հաստատել են, որ փոշիները լիովին 
համապատասխանում են պահանջներին 
և որակով չեն զիջում անալոգներին: 2020 
թվականից ընկերությունը կայուն կերպով 
արտադրում է տարեկան մոտ 20 տոննա 
փոշի։ Ռոսատոմը հաջող է ճանաչել 
«Ցենտրոտեխ»-ի փորձը, նախատեսում է 
ընդլայնել արտադրությունը:

բժշկություն (15,6 %), ավտոմոբիլային 
արդյունաբերություն (14,6 %)։ Երկու տարին 
էլ էներգետիկան զբաղեցրել է վեցերորդ 
տեղը, սակայն մասնաբաժինը 2022 
թվականին, 2021 թվականի համեմատ, 
փոքր-ինչ աճել է՝ 7 %-ից մինչև 7,8 %։

Ադիտիվ տեխնոլոգիաների 
համաշխարհային շուկան 2022 թվականին 
կազմել է 18 միլիարդ դոլար, որից 
10,7 միլիարդ դոլարը՝ ծառայություններ, 
3,8 միլիարդ դոլար՝ սարքավորումներ (3D 
տպիչներ) և 3,3 միլիարդ դոլար՝ նյութեր:

Ռոսատոմը ադիտիվ 
տեխնոլոգիաներում

Փետրվարի 17-ին Ռոսատոմը 
համաձայնագիր է կնքել Ռուսաստանի 
կառավարության հետ ադիտիվ 
տեխնոլոգիաների զարգացման վերաբերյալ 
«Նոր նյութերի տեխնոլոգիաներ» բարձր 
տեխնոլոգիաների ոլորտի զարգացման 
ճանապարհային քարտեզի շրջանակներում:

Պետկորպորացիան սկսեց զարգացնել 
3D տպագրությունը միանգամից մի 
քանի ոլորտներում: Նախ, դա նման 
արտադրության համար մետաղական 
փոշիների և սարքավորումների 
արտադրությունն է: Երկրորդ՝ մետաղ տպող 
3D տպիչների ստեղծումը։ Երրորդ՝ այս 
տեխնոլոգիայի հանրահռչակումը ինչպես 
ռուսական միջուկային արդյունաբերության 
մեջ, այնպես էլ նրա սահմաններից դուրս։

2014-ին «Մեքենաշինության 
կենտրոնականան գիտահետազոտական 
ինստիտուտ» ԳԱՄ-ը (Ռոսատոմի 
մաս) շահեց կրթության և գիտության 
նախարարության դրամաշնորհը, իսկ 
2016-ին ստեղծեց առաջին ռուսական 
3D տպիչը: Այն աշխատում է ընտրովի 

«Ցենտրոտեխ»-ը մասնագիտանալու 
է չժանգոտող պողպատից փոշիների 
արտադրության մեջ, իսկ Չեպեցկի 
մեխանիկական գործարանը (Ռոսատոմի 
մաս) մասնագիտանալու է ջերմակայուն 
համաձուլվածքներից և տիտանից 
պատրաստված փոշիներում: Կայանքն 
արդեն արտադրվում է, իսկ մեկնարկը 
սպասվում է 2024 թվականին։

Թողարկելով առաջին փորձնական 
տպիչները՝ Ռոսատոմը դրանք մի քանի 
տարի կատարելագործեց, այդ թվում՝ 
ճուղային ձեռնարկությունների կամ 
ռուս գործընկերների կողմից ստեղծված 
բաղադրիչների օգտագործմամբ: Մայիսին 
ադիտիվ տեխնոլոգիաների ոլորտում 
Ռոսատոմի ինտեգրատոր ընկերությունը 
ներկայացրել է Ռուսաստանի ամենամեծ 
3D տպիչը, որը ստեղծվել է Սանկտ 
Պետերբուրգի պետական ծովային 
տեխնիկական համալսարանի հետ 
համատեղ։ Այն օգտագործում է ուղղակի 
լազերային աճի (DMD) տեխնոլոգիա և 
կարող է արտադրել մինչև 6 տոննա կշռող 
արտադրանք: Մասնավորապես՝ բարդ 
երկրաչափություն ունեցող ռեակտորային 
կայանքների մասեր։ DMD տպիչը հագեցած 

է երկու արդյունաբերական ռոբոտներով և 
դիրքավորող սարքով:

Նոյեմբերին Ռոսատոմը ներկայացրեց 
RusMelt 310M 3D տպիչի նոր տարբերակը, 
որը արտադրում է մետաղական փոշիներից 
արտադրանք՝ օգտագործելով ընտրովի 
լազերային հալման (selective laser melting, 
SLM) տեխնոլոգիա: Տպիչների հիմնական 
բաղադրիչները՝ լազերներ և սկանատորներ, 
ծրագրային ապահովում և տարբեր 
սենսորներով կառավարման համակարգեր, 
արտադրված են Ռուսաստանում։ Հաջորդ 
քայլը RusMelt 610 տպիչի ստեղծումն է՝ 
600 մմ աշխատանքային խցիկով երեք 
չափսերից յուրաքանչյուրում:

Ինը սերիական տպիչներ պատրաստ են 
ձեռք բերել պոտենցիալ պատվիրատուները: 
Դրանք արտադրող «Ցենտրոտեխ»-ի 
հզորությունն այսպիսով բեռնված է մոտ մեկ 
տարով։ Կան նաև նոր պատվերներ։

Ռոսատոմն աշխատում է որպեսզի 
տպագված արտադրանքը օգտագործվի 
ռեակտորային տեխնոլոգիաներ 
բարելավելու համար: Շատ բան արդեն 
արվել է։ Այսպիսով, հաջորդ տարի 
կանցկացվեն չորս ապրանքատեսակների 
փորձարկումներ և բնութագրերի 
հաստատում՝ աշխատանքային անիվի, 
բաժանիչ տուփի, տեղահանիչի և 
արմունկիզ։ Առաջին երկուսը տեղադրվում 
են պոմպերում, երկրորդը` գոլորշի 
արտադրող սարքավորումներում: Հաջորդ 
քայլը ՌԻՏՄ-200 ռեակտորի կայանքում 
դրանց օգտագործման տեխնիկական 
լուծման պատրաստումն է։ Ակնկալվում 
է, որ արդեն 2025 թվականին դրանք 
կկարողանան տեղակայվել փոքր 
հզորության ատոմակայանների կամ նոր 
միջուկային սառցահատների ռեակտորային 
կայանքներում։ Ռոսատոմը մտադիր 
է նաև աստիճանաբար սկսել փոքր 

հզորության ռեակտորների տարրերի 
տպագրությունը. Ռոսատոմի «Գիդրոպրեսս» 
ձեռնարկությունն արդեն աշխատում է այդ 
ուղղությամբ:

Ադիտիվ տեխնոլոգիաների ոլորտում 
Ռոսատոմի գործունեության կարևոր 
ուղղությունը այս ոլորտի հանրահռչակումն 
է մեքենաշինական ընկերությունների 
տեխնոլոգների և կոնստրուկտորների, 
ինչպես նաև նրանց արտադրանքի 
սպառողների շրջանում: Այդ նպատակով 
Ռոսատոմը նախաձեռնել է ադիտիվ 
տեխնոլոգիաների զարգացման 
ասոցիացիայի ստեղծումը։ Նրա խնդիրները 
ներառում են նաև շահագրգիռ կողմերի 
(պետական գործակալություններ, 
արտադրողներ, սպառողներ և այլն) 
խորհրդատվությունը, վերլուծությունների 
կուտակումը և կարգավորող դաշտի 
ձևավորման և կատարելագործման 
վերաբերյալ առաջարկների ներկայացումը:

Ռուսական ադիտիվ շուկան զարգացնելով, 
Ռոսատոմը նաև իր արտադրանքը` 
տպիչներ և փոշիներ, առաջխաղացնում 
է արտասահման, բարեկամական 
երկրներ: Նրանցից մի քանիսի հետ արդեն 
բանակցություններ են ընթանում։ 

Դեպի բաժնի սկիզբ

Ադիտիվ տեխնոլոգիաների 
առավելությունները.

•  Արտադրանքի արտադրության 
ժամանակի կրճատում` լրացուցիչ 
գործողությունների վերացման 
պատճառով (աշխատանքային մասի 
ստեղծում, մեխանիկական մշակում, 
մասերի միացում):

•  Մինչև 80 % օգտագործվող նյութի 
կրճատում։

•  Արտադրանքի պարզեցման 
հնարավորությունը. մի քանի 
մասերի կամ հավաքների փոխարեն 
հնարավոր է աճեցնել մեկ 
ամբողջական մաս:

•  Արտադրանքի բնութագրերի 
բարելավվում. ավելի քիչ 
միացումներ —  խափանումների 
ավելի քիչ հավանականություն: 
Հնարավոր է նաև նվազեցնել 
քաշը և օգտագործել բիմետալիկ 
տպագրություն՝ հատկությունների 
համակցության հասնելու համար:

•  Կրճատել Գիտահետազոտական 
և փորձակոնստրուկտորային 
աշխատանքների ժամկետները՝ 
հիպոտեզն արագ ստուգելու 
հնարավորության շնորհիվ:

•  Որպես արդյունք՝ արտադրանքի 
ավելի արագ շահագորժման 
հանձնելը:

•  Որպես արդյունք՝ ավելի բարձր 
եկամուտ:

Ատոմին գումար 
է պետք
Այս տարի ՄԱԿ-ի Կողմերի 
համաժողովում (COP28) 
հայտարարություններ արվեցին, 
որ ատոմային էներգետիկան 
թերֆինանսավորված է։ Արդյունքում 
մաքուր և հուսալի էլեկտրաէներգիա 
արտադրելու նրա ներուժը, որի 

կարիքը տարեցտարի աճում է, 
չի բացահայտվել։ Բայց որպեսզի 
միջուկային արտադրությունը դառնա 
մատչելի, արդյունաբերությունը 
երկարաժամկետ, էժան և հուսալի 
գումարի կարիք ունի:

Կրկնակի եռապատկում

COP-28-ում երկու հայտարարություն է 
ստորագրվել միջուկային արտադրության 
եռապատկման վերաբերյալ։ 

Առաջինը ստորագրել են 22 երկրների 
բարձրաստիճան պաշտոնյաներ։ 
Եռապատկման նպատակն է հասնել 
ջերմոցային գազերի զուտ զրոյական 
արտանետումների կամ ածխածնի 
չեզոքության ամբողջ աշխարհում 
մոտ դարի կեսերին՝ միաժամանակ 
պահպանելով ջերմաստիճանի 
բարձրացումը 1,5 աստիճանով:

Ստորագրողները մասնավորապես 
պարտավորվում են աշխատել միասին՝ 
հասնելու 2020-ից մինչև 2050 թվականը 
ատոմային էներգետիկայի հզորությունը 
եռապատկելու հավակնոտ գլոբալ 
նպատակին՝ գիտակցելով յուրաքանչյուր 
անդամի ներքին տարբեր հանգամանքները; 
միջոցներ ձեռնարկել՝ ապահովելու 
ատոմակայանների պատասխանատու 
շահագործումը անվտանգության, 
կայունության և չտարածման ամենաբարձր 
չափանիշներին համապատասխան, ինչպես 
նաև երկարաժամկետ հեռանկարում 
վառելիքի թափոնների պատասխանատու 
կառավաման համար։ Ստորագրողները 
մտադիր են նաև մոբիլիզացնել 
ներդրումները ատոմային էներգետիկայում, 
այդ թվում՝ ֆինանսավորման 

նորարարական մեխանիզմների միջոցով՝ 
հրավիրելով Համաշխարհային բանկին 
և այլ միջազգային ֆինանսական 
հաստատությունների բաժնետերերին 
խրախուսել ատոմային էներգետիկայի 
ներառումը իրենց կազմակերպությունների 
էներգետիկ վարկավորման 
քաղաքականության մեջ:

Մինչև 2050 թվականը միջուկային 
հզորությունների եռապատկման մասին 
երկրորդ հայտարարությունը` «Ատոմային 
ոլորտի մաքուր զրոյի պարտավորությունը» 
(Net Zero Nuclear Industry Pledge) 
ստորագրվել է 140 երկրում գործող ավելի 
քան 120 ընկերությունների կողմից: 
Ռոսատոմը նրանցից մեկն էր։

«Ատոմային ոլորտի մաքուր զրոյի 
պարտավորությունը» ստորագրողները 
ընդունում են, որ «ապահովելով միջուկային 
էներգետիկայի հասանելիությունը 
կլիմայական ֆինանսավորմանը, ինչպես 
մյուս մաքուր էներգիայի աղբյուրներին, 
երկրները կաջակցեն միջուկային 
հզորությունների տեղակայմանը 
ամբողջ աշխարհում»: Ավելին, 
«Պարտավորության» մասնակիցները 
դիմում են նաև «կառավարություններին, 
Համաշխարհային բանկին և զարգացման 
միջազգային բանկերին խնդրանքով 
ապահովել միջուկային էներգետիկան 
համար կլիմայական ֆինանսավորման 
հասանելիությունը մաքուր էներգիայի 
այլ աղբյուրներին հավասար»: Այս 
ֆինանսական աջակցությունը միջուկային 
արդյունաբերությանը հնարավորություն 
կտա մեծացնել իր ներդրումը կլիմայի 
փոփոխության մեղմացման գործում՝ 
տեղակայելով հզորություններ ամբողջ 
աշխարհում:

«Հիմա ժամանակն է առաջ շարժվելու. 
եկեք հավակնությունները վերածենք 

պրագմատիկ քաղաքականության, 
բարի մտադրությունները՝ մատչելի 
ֆինանսավորման և ժամկետները՝ 
ժամանակին և բյուջեյի սահմաններում 
նոր միջուկային էներգետիկայի 
նախագծերի իրականացման համար», —  
ասել է Համաշխարհային միջուկային 
ասոցիացիայի գլխավոր տնօրեն Սամա 
Բիլբաո-ի- Լեոնը Net Zero Nuclear Industry 
Pledge ստորագրման կապակցությամբ:

«Մենք գիտակցում ենք կլիմայի 
փոփոխության խնդրի լուծման հրատապ 
անհրաժեշտությունը, և ատոմային 
էներգետիկան ապացուցված, արագ 
և կայուն լուծում է՝ ածխաթթվացման 
նպատակներին հասնելու համար: 
Միանալով ատոմային ոլորտի 
ընկերությունների հայտարարությանը, 
մենք հաստատում ենք մեր 
հավատարմությունը՝ աշխատելու ազգային 
կառավարությունների և շահագրգիռ 
կողմերի հետ՝ եռապատկելու միջուկային 
հզորությունը մինչև 2050 թվականը», —  
ասել է Ռոսատոմի գլխավոր տնօրենի 
առաջին տեղակալ և զարգացման և 
միջազգային բիզնեսի բաժնի տնօրեն 
Կիրիլ Կոմարովը:

Երկու պարտավորություններում էլ հղումը 
Համաշխարհային բանկին պատահական 
չէ։ Ո՞վ, եթե ոչ այս միջազգային 
ֆինանսական հաստատությունը, պետք 
է ֆինանսավորի այնպիսի նախագծեր, 
որոնք կօգնեն լուծել գլոբալ խնդիրներ, 
ինչպիսիք են կլիմայի փոփոխությունը:

Ավելին, Համաշխարհային բանկն 
արդեն ֆինանսավորել է ատոմակայանի 
կառուցումը։ «Քիչ հայտնի փաստ է 
մնում, որ Համաշխարհային բանկն 
արդեն ֆինանսավորել է ատոմակայանի 
կառուցումը։ 1959 թվականի սեպտեմբերի 
16-ին Բանկը 40 միլիոն դոլարի 

վարկ է տրամադրել Իտալիայում 150 
ՄՎտ հզորությամբ ատոմակայանի 
կառուցման համար (Վարկ 0235)։ Դա 
Իտալիայի առաջին ատոմակայանն էր, 
և տրամադրված վարկը ֆինանսավորեց 
շինարարության արժեքի գրեթե 
երկու երրորդը։ Ծրագիրը ներառում 
էր շինարարական աշխատանքներ, 
ինչպես նաև ենթակայանի և մոտ 60 մղոն 
էլեկտրահաղորդման գծերի կառուցում»: 
Իհարկե, սկզբնական «Դա մնում է քիչ 
հայտնի փաստ» կարող է լավագույն 
դեպքում տխուր ժպիտ առաջացնել, քանի 
որ վարկի տրամադրումից ավելի քան 
վաթսուն տարի է անցել, տեղի են ունեցել 
երկու խոշոր էներգետիկ ճգնաժամ, որոնք 
հաստատեցին ատոմային էներգետիկայի 
կարևորությունը համաշխարհային 
տնտեսության համար, և նույնիսկ 
Համաշխարհային բանկի «Վարկեր 
միջուկային էներգետիկայի համար» (Loan 
for Nuclear Power) գրքույկը, որտեղից 
վերցված է վերը նշված մեջբերումը, անցել 
է երկու հրատարակություններ, բայց 
ատոմակայանի ֆինանսավորման երկրորդ 
դեպքը այդպես էլ տեղի չի ունեցել:

Այնուամենայնիվ, ատոմակայաններ են 
կառուցվում, ինչը նշանակում է, որ դրանց 
համար գումար է հատկացվում։ Ռոսատոմը 
առաջատար է կայանների կառուցման 
միջազգային շուկայում, ուստի ունի 
ամենամեծ ընթացիկ փորձը:

Ֆինանսավորման օրինակներ

Բելառուսի ԱԷԿ-ի երկու բլոկի կառուցման 
համար օգտագործվել է պետական 
արտահանման վարկ։ Այն տրամադրելու 
վերաբերյալ միջկառավարական 
համաձայնագիրը ստորագրվել է 
2011 թվականի նոյեմբերի 25-ին։ 2020 
թվականի հուլիսին, ապա 2023 թվականի 

մարտին դրա պայմանները ճշգրտվեցին։ 
Արդյունքում, վարկը օգտագործվել է մինչեւ 
2023-ի վերջը, եւ հիմնական պարտքը 
կսկսի մարվել 2024-ի ապրիլի 1-ից, 
30 հավասար մասերով` յուրաքանչյուր 
6 ամիս: Խառը դրույքաչափը փոխվել է 
ֆիքսվածով` 3.3 %: Բելառուսական ԱԷԿ-ի 
երկու բլոկներն էլ արդեն հանձնվել են 
շահագործման։

Պետական վարկ է տրվել նաև 
Բանգլադեշում «Ռուպուր» ԱԷԿ-ի 
կառուցման համար։ 2016 թվականի 
հուլիսին Ռուսաստանի կառավարությունը 
հաստատել է մինչև 11,38 միլիարդ 
դոլարի վարկ, որը կարող է օգտագործվել 
2017–2024 թվականներին ապրանքների, 
աշխատանքների և ծառայությունների 
մատակարարման պայմանագրերից 
յուրաքանչյուրի 90 % վճարման համար։ 
Վարկը նախատեսում է 10 տարի արտոնյալ 
ժամկետ, մարումը կսկսվի 2027 թվականին 
և կիրականացվի յուրաքանչյուր վեց ամիսը 
մեկ։ Վառելիքի առաջին խմբաքանակը 
«Ռուպուր» է մատակարարվել անցյալ 
տարվա հոկտեմբերին:

Միջուկային արդյունաբերության 
պատմության մեջ առաջին անգամ 
Ռոսատոմը օգտագործեց առևտրային 
բանկերի «կայուն» վարկավորումը՝ 
ֆինանսավորելու Թուրքիայի «Աքքույու» 
ԱԷԿ-ը, որը կառուցվում է ВОО (build —  
own —  operate կամ «կառուցիր- 
տիրապետիր-շահագործիր») սխեմայով: 
Այսպես, «Աքքույու Նուքլեար»-ը 
(Ռոսատոմի մաս) 2021 թվականի մարտին 
«Սովկոմբանկից»-ից ներգրավել է երկու 
վարկ՝ համապատասխանաբար մինչև 
$200 մլն և մինչև $100 մլն-ի չափով՝ 7 տարի 
ժամկետով։ Նույն թվականի ապրիլին 
«Օտկրիտիե» բանկի հետ կնքվել է 7 տարի 
ժամկետով չվերականգնվեղ վարկային 
գիծ տրամադրելու պայմանագիր՝ 

տրամադրման 500 մլն դոլար 
սահմանաչափով։ Այս վարկերը ենթադրում 
են «Աքքույու Նուքլեար»-ի կողմից կայուն 
զարգացման ոլորտում համաձայնագրերի 
կատարում: Համաձայնագրերի 
պահպանումը ենթադրում է վարկառուի 
համար ավելի ցածր տոկոսադրույքի 
սահմանում: Անցյալ տարվա դեկտեմբերին 
«Աքքույու» առաջին բլոկը ստացել է 
շահագործման հանձնելու թույլտվություն։

Այլ տարբերակներ

Աշխարհում լայնորեն քննարկվում է 
ատոմակայանների ֆինանսավորման եւս 
երկու սխեմա։ Առաջինը՝ տարբերության 
պայմանագիր է (CfD): Երկրորդը՝ 
ակտիվների կարգավորվող բազա (RAB):

Առաջինի էությունն այն է, որ 
պետությունը ներդրողին երաշխավորում 
է էլեկտրաէներգիայի մատակարարման 
գինը։ Սա միաժամանակ և՛ ռիսկ է, և՛ շահ։ 
Եթե շուկայական գինն ավելի ցածր է, քան 
համաձայնեցված գինը, ապա պետությունը 
վճարում է տարբերությունըարտադրող 
ընկերությանը։ Բայց եթե այն ավելի բարձր 

է, վճարում է արտադրող ընկերությունը: 
Այս մոտեցման թերությունն այն է, որ 
ապագա ատոմակայանի սեփականատերը 
պետք է կրի շինարարության ընթացքում 
ծախսերի և ռիսկերի ողջ ծավալը։

RAB-ի սխեմայի էությունն այն է, որ 
կատարված ներդրումների մի մասը 
փոխհատուցվում է շինարարության 
փուլում վերջնական սպառողների համար 
սակագների բարձրացմամբ: Կապիտալ 
ծախսերի մի մասը վերադարձվում 
է պետության կողմից։ Դրա շնորհիվ 
երկարացվում է ներդրումների վերադարձի 
ժամկետը, սակագները շատ կտրուկ չեն 
բարձրանում, և ներդրողը վերադարձնում 
է միջոցները։ RAB-ի առավելություններից 
մեկը ներդրումների վերադարձի երաշխիքի 
շնորհիվ ավելի ցածր տոկոսադրույքով 
վարկեր ներգրավելու հնարավորությունն է:

RAB սխեման մշակվել է Մեծ 
Բրիտանիայում՝ ենթակառուցվածքային 
ընկերություններում ներդրողներ 
ներգրավելու համար: Հետո այն 
տարածվեց այլ երկրներում։ 
Ատոմակայանների ֆինանսավորման 
համար RAB մոդելը ակտիվորեն 
կիրառվել է ԱՄՆ-ում 1970–1980 թթ.։ Եղել 
են և՛ հաջողված ծրագրեր, և՛ ծախսերի 
գերակատարումներով, ուշացումներով 
և նույնիսկ իրագործումից հրաժարվելով 
նախագծեր: Այդպիսին է, օրինակ, 
VC Summer ատոմակայանի տխուր 
օրինակը, որտեղ թիվ 2 և 3 բլոկները 
կառուցվել են Westinghouse կողմից։ 
Ձգձգումների և գերածախսերի պատճառով 
ընկերությունը սնանկացավ, նրա հիմնական 
բաժնետերը՝ ճապոնական Toshiba-ն, 
մեծ վնասներ կրեց և ստիպված եղավ 
վաճառել բազմաթիվ ակտիվներ (ներառյալ 
Westinghouse), իսկ VC Summer-ի 
սեփականատերերը հայտարարեցին 
շինարարության դադարեցման մասին:

Երկու սխեմաներն էլ օգտագործվում են 
Մեծ Բրիտանիայում ատոմակայանների 
կառուցման ֆինանսավորման համար։ 
CFD ՝ Hinkley Point C- համար։ Թեև, 
կայանը ունի ներդրումային խնդիրներ. 
անցյալ տարվա դեկտեմբերին հայտնի 
դարձավ, որ չինական CGN- ը բաց 
է թողել մի քանի վճարում, ուստի չի 
բացառվոմ, որ ֆինանսավորման բեռը 
ամբողջությամբ կընկնի ֆրանսիական 
EDF-ի վրա: CGN-ն իրավունք ունի դա 
անել, քանի որ գերածախսը հասել 
է պայմանագրով համաձայնեցված 
մակարդակի, որը թույլ է տալիս ներդրողին 
դադարեցնել ներդրումները: Ինչպես 
նշում է Bloomberg-ը, ծրագիր ավարտելու 
համար կարող է պահանջել բրիտանական 
կառավարության ֆինանսական 
աջակցությունը:

RAB-ը Բրիտանիայում կարգավորվում 
է 2022 թվականի մարտին ընդունված 
Միջուկային էներգիայի և դրա 
ֆինանսավորման օրենքով (The 
Nuclear Energy (Financing) Bil: Նրա 
առաքելությունն է «նախատեսել 
ֆինանսավորման նոր մոդել Մեծ 

Բրիտանիայի նոր ատոմակայանների 
համար»: «Օրինագիծը հիմք է ստեղծում 
Ակտիվների կարգավորվող բազայի 
(RAB) սխեմայի կիրառման համար։ 
Ակնկալվում է, որ RAB սխեման թույլ կտա 
մասնավոր ներդրողներին, ինչպիսիք 
են կենսաթոշակային ֆոնդերը եւ 
ապահովագրական ընկերությունները 
ֆինանսավորել նոր ատոմային նախագծեր 
եւ նվազեցնել կախվածությունը 
արտասահմանյան ներդրողներից։ RAB 
սխեմայի ներքո ֆինանսավորվող նոր 
ատոմակայանները միջոցներ կստանան 
էլեկտրաէներգիայի մատակարարներից, 
որոնք ինչպես ակնկալվում է կտեղափոխեն 
ծախսերը սպառողների վրա», —  ասված է 
օրենքի ամփոփագրում:

Մեծ Բրիտանիայի առաջին 
ատոմակայանը, որը ֆինանսավորվում 
է RAB-ի սխեմայով, Sizewell C-ն 
է, 2023 թվականի նոյեմբերին 
տեղեկացրել է կարգավորողը՝ Գազի 
և էլեկտրաէներգիայի շուկաների 
վարչությունը: Բայց այս ատոմակայանը 
ևս խնդիրներ ունի ներդրողների հետ։ 
Բրիտանական կառավարության ճնշման 
ներքո CGN-ն ստիպված եղավ դուրս գալ 
նախագծից: Անցյալ տարվա նոյեմբերի 
վերջին տեղեկություններ հայտնվեցին, որ 
բրիտանացիներն առաջարկել են Sizewell 
C-ում ներդրումներ կատարել ԱՄԷ-ի 
ֆինանսական կառույցներին, սակայն նոր 
ներդրողի հարցում հստակություն չկա. 
տարբեր հիմնադրամներ են առաջադրվել 
որպես թեկնածուներ։

«Կայուն» ֆինանսավորման 
հնարավորություններ

Ատոմակայանների կառուցման 
ֆինանսավորման ներկայիս 
սխեմաներում առանցքային դեր է խաղում 

պետությունների և կառավարությունների 
ղեկավարների դրքորոշումը և 
նախագծերին պետական ֆինանսական 
մասնակցության հնարավորությունը։ 
Պետության մասնակցությունը ապահովում 
է կա՛մ երկարաժամկետ, էժան գումարներ 
ուղղակիորեն, կա՛մ պետական 
երաշխիքներ վարկեր ներգրավելու համար:

«Կանաչ» կամ «կայուն» ֆինանսավորման 
գործիքները, որտեղ տոկոսադրույքը 
նվազեցվում է որպես խրախուսում 
ներդրողին՝ ESG չափանիշներին 
համապատասխանելու համար, գնալով 
ավելի կարևոր են դառնում: Միջուկային 
ոլորտի ղեկավարները COP28-ի ոչ 
պաշտոնական քննարկումներում ասում 
էին, որ ֆինանսական հաստատությունները 
պետք է վերանայեն միջուկային 
քաղաքականությունը և ապահովեն 
կանաչ և ESG- ներդրումները մեծ ու փոքր 
ատոմակայանների նախագծերում՝ 
ապահովելու միջուկային արտադրության 
աճ և, որպես հետևանք, արտանետումների 
կրճատում և էներգիամատակարարման 
հուսալիության բարելավում:

Ընդհանուր առմամբ, «կանաչ 
ֆինանսավորումը» COP-28-ին 
Ռուսաստանի մասնակցության հիմնական 
թեման էր: «Մեր օրակարգը՝ ֆինանսական 
գործիքներն են, կանաչ պարտատոմսերը, 
հարկային արտոնություննեը, բյուջետային 
ծախսերը։ Ամենակարևորը, ինչի մասին 
մենք խոսում ենք, այն է, որ հնարավոր չէ 
որոշ երկրների կլիմայական խնդիրները 
լուծել մյուսների հաշվին։ Մենք 
կպաշտպանենք մեր օրակարգը», —  ասել 
է ՌԴ ֆինանսների նախարարության 
ղեկավար Անտոն Սիլուանովը։

«Կանաչ» ֆինանսավորման գործիքների 
քանակի ավելացումը հնարավորություն 
կտա ընդլայնել ռուսական 



 NEWSLETTER

Վերադառնալ բովանդակությանը

#1 (273)  ՀՈՒՆՎԱՐ 2024

ՄԻՏՈՒՄՆԵՐ

տեխնոլոգիաների վրա հիմնված նոր 
միջուկային արտադրող հզորությունների 
ստեղծումը, որոնք լավ պաշտպանված են՝ 
նպաստելով տնտեսական իրավիճակի 
բարելավմանը, էլեկտրաէներգիայի 

մատակարարման որակի և կյանքի 
մակարդակի բարձրացմանը: 

Դեպի բաժնի սկիզբ


